
Økonomirapportering finans pr. 01.09.2026 
 

Utval Utvalssak Møtedato 
Formannskapet   

 
Endeleg vedtaksrett i saka har: Formannskapet   
 
Dokument i saka: 
Rapport frå økonomisystemet. 
 
Bakgrunn for saka: 
I fylgje økonomireglementet skal kommunedirektøren minst pr. 1. mai og 1. september legge 
fram politisk sak til hovudutvalet om den økonomiske situasjonen på kvar sektor. Hovudutvalet 
skal treffe nødvendige tiltak innafor sine rammer 
 
Vurdering: 
Saka er vurdert ut frå strategi i Kommuneplanen sin samfunnsdel Fyresdal kommune 2023-
2035;Fyresdal kommune skal nytte dei økonomiske ressursane til beste for felleskapet. 
 
Konsesjonskraftstyret i Telemark har kome med eit revidert budsjett for 2026 som viser at vi kan 
forvente ei meirinntekt på sal av konsesjonskraft på om lag 7 millionar kroner i år. 
 
Skatteinntekter har også ein auke i år i forhold til det som er lagt inn i budsjett med nokre 
millionar. Her må auken sjåast i samanheng med rammetilskotet og inntektsutjevninga som då 
vil bli redusera noko. Ein kan likevel forvente nokre millionar i ekstrainntekter også her. 
 
Utbytte frå selskap vi har eigarinteresser i var opprinneleg budsjettera med 8,6 millionar, og 
seinare justera til 12,1 millionar. Men her vil vi få ein betydeleg auke. Fyresdal Vekst AS har 
anslått eit utbytte på 80 millionar og VTK Holding as har også eit høgare utbytte i år enn det 
som var forventa. I tillegg har vi også fått utbytte frå Vest Telemark Næringsbygg as i samband 
med avviklinga der.  
Ein kan nå auke inntektene frå utbytte med 83 millionar som kan avsettast til disposisjonsfond. 
 
Konklusjon: 
Auke i sal av konsesjonskraft, skatteinntekter og utbytte frå selskap der vi har eigarinteresser 
utgjer 92 millionar i ekstrainntekter utover budsjett. Dette er inntekter som bør avsettast til 
disposisjonsfond for å styrke dette fondet. 
Andre utgifter og inntekter om finansområdet ligg i tråd med budsjett. 

Innstilling frå kommunedirektøren: 
Ekstrainntekter frå sal av konsesjonskraft, skatteinntekter og utbytte frå selskap på 92 millionar 
avsettast til disposisjonsfond. 
 



 
 
 
 
Ulf Pedersen  
Kommunedirektør Kjersti Bergland 
 økonomi og stabssjef 

